Statiit de Societat Filologjiche Furlane

(a son metudis in evidence in zal lis modifichis di puartd ae atenzion de Assemblee)

Titul I: DENOMINAZION E FINALITATS

ART. 1 - Denominazion

La “Societat Filologjiche Furlane Graziadio Isaia Ascoli A.P.S.”, fondade a Gurize ai 23 di Novembar dal
1919, stabilide in Ent Moral cun R.D. ai 7 di Avost dal 1936, iscrite tal regjistri des personis juridichis de
Prefeture di Udin al nr. 419 dai 17 di Fevrar dal 2006, e promof e e tutele la lenghe, la culture e la identitat
dal Fridl.

E je costituide tal rispiet des normis dal codig civil, dal decret legjislatif n. 117/2017 e des altris normis in
materie, cjapant la forme di associazion ricognossude, cence direzion partitiche ni ben politiche.

ART. 2 - Sede

La Societat Filologjiche Furlane e a la s6 sede tal Palag Mantica a Udin, in vie Manin n. 18.

In Italie e tal forest a puedin jessi viertis sedis de Societat Filologjiche Furlane, che a dipendin dai orghins
diretifs de stesse.

ART. 3 - Ativitats di interés gjeneral

La Societat Filologjiche Furlane e esercite in vie esclusive o principal ativitats di interés gjeneral, come

ch’al dis l'art. 5 dal Codic¢ dal Tier¢ Setér par consegui, cence fins di vuadagn, finalitats civichis,

solidaristichis e di utilitat social. In particolar a fasin part dal ogjet social chestis ativitats:

I educazion, istruzion e formazion professional, da(ir de le¢c 28 Marg 2003, n. 53, e lis modificazions
seguitivis, e ancje lis ativitats culturals di interés social cun finalitat educative;

Il.  intervents di tutele e valorizazion dal patrimoni cultural e dal paisac, dalr dal decret legjislatif 22
Zenar 2004, n. 42, e modificazions seguitivis;

lll.  formazion universitarie e post-universitarie;

IV. ricercje sientifiche di particolar interes social;

V.  organizazion e gjestion di ativitats culturals, artistichis o ricreativis di interés social, cjapant dentri
ativitats, ancje editorials, di promozion e difusion de culture e de pratiche dal volontariat e des
ativitats di interés gjeneral citadis ta chest articul;

VI. organizazion e gjestion di ativitats turistichis di interes social, cultural o religjos;

VIl. formazion extra-scuelastiche, finalizade ae prevenzion de dispersion scuelastiche e al suces
scuelastic e formatif, ae prevenzion dal bulisim e al impediment de mancjance educative.

ART. 4 - Ativitats prevalentis

Lis ativitats di interés gjeneral a vegnin metudis in vore e prudeladis de Societat Filologjiche Furlane a pro

dai siei associats, dai |6r familiars o di altris personis, fasint stat in mat prevalent su la ativitat di

volontariat dai siei associats o des personis iscritis ai ents associats cu la mediazion de lenghe, de culture

e de identitat dal Fridl - midiant:

1. latutele e la valorizazion de componente lenghistiche e cultural furlane;

2. il studi, la ricercje, la cognossince e la cussience dai problemis culturai dal FriGl tal ambit de lenghe,
de filologjie, de leteradure, dal insegnament, de formazion cultural e professional, de storie, de art,
de musiche e dal spetacul, des arts e des tradizions popolars;

3. il studi, la conservazion, il restaur e la valorizazion dai bens culturdi, mobii o imobii, materidi o
imateridi, che a presentin interes lenghistic, architetonic, artistic, storic, archeologjic, etnografic,
museal, sientific, bibliografic e archivistic, ambiental e dal paisag, ancje par une 16r fruibilitat de
bande dal public;

4. la promozion de lenghe e de culture furlane tra lis comunitats regjonals imigradis di poc, cun ché di
semplifica la inclusion e la partecipazion tal ambit de vite de comunitat;

5. la valorizazion de lenghe, de culture e de identitat furlane tra i coregjonai tal forest, cun ché di
rinfuarca i leams cu la tiere di divignince;




6. la promozion des lenghis e des culturis minoritariis.

Cun di plui la Societat Filologjiche Furlane, tant che centri di ricercje e di competencis su la lenghe e la

culture furlane:

1. e progjete, e programe e e cure cors e seminaris di formazion e inzornament cultural e professional
tal ambit de istruzion, de lenghe, de filologjie, de leteradure, de didatiche, de storie, des arts, des
tradizions popolars, dal ambient e dal teritori e in gjeneral de culture furlane pal personal, docent o
no docent, des scuelis di cualsisei ordin o grat, pal personal di ents e associazions e di ducj chei che
a palesin interés par impara o aprofondi la cognossince de lenghe e de culture furlane;

2. e progjete, e programe e e promof il studi, la ricercje, la conservazion, il restaur e la valorizazion dai
bens culturdi materidi e imateriai;

3. e gjestis, favorint la plui grande fruibilitat ae coletivitat, i siei bens culturdi imobii o mobii, ancje
imateridi e chei di altris sogjets furnint colaborazions o servizis ancje a ents e istituzions che a lavorin
tal setor;

4. e promof e e gjestis, favorint la plui grande fruibilitat ae coletivitat, la s6 biblioteche social,
biblioteche specialistiche di conservazion e valorizazion di materiai su la lenghe e culture furlane e
des altris minorancis lenghistichis regjonals e nazionals;

5. e promof, e colabore e e partecipe a progjets, iniziativis e ativitats di ricercje sientifiche in
colaborazion cun istituzions nazionals e internazionals;

6. e publiche oparis periodichis, no periodichis e multimedials, a caratar sientific, divulgatif, popolar e
scuelastic;

7. e destine borsis di studi, bants di concors, e proméf cunvignis, congres, viags di studi e cors culturai;

8. e favoris lis colaborazions cun ents, associazions o circui culturai, prolocos, grups folcloristics,
musicai, corai, teatrai, filodramatics.

ART. 5 - Ativitats no prevalentis

Par consegut lis finalitats socials, segnadis tai articui chi parsore, la Societat Filologjiche Furlane e podara
puartd indenant, in m{t ni esclusif ni prevalent, ancje ativitats diferentis di chés previodudis dai articui 3
e 4 di chest Stat(t e tal cas diferentis di chés dal art. 5 dal decret legjislatif n. 117/2017. A son pussibilis
ancje ativitats comercials che a concorin a la formazion dal patrimoni social, se permetudis dal at
costitutif e di chest Statlt e se a son secondariis e strumentals rispiet a lis ativitats di interes gjeneral;
chest dadr criteris e limits cumo definits cun decret dal Ministri dal Lavor e des Politichis Socials, in
acuardi cul Ministri de Economie e des Financis, di fa bogns dalr dal articul 17, come 3, de le¢ 23 di Avost
dal 1988, n. 400, sintude la Cabine di regjie dadr dal articul 97, come ancje normis eventual, seguitivis,
integrativis e modificativis, tignint cont dal complés des risorsis, ancje volontariis e gratuitis, impleadis
tes ativitats di interés gjeneral.

Al & assolutamentri impruibit di da fdr tra socis, lavoradérs e colaboradors, aministradors e altris
components dai orghins sociai ancje in cas di receés o di ogni altre ipotesi di conclusion individual dal
rapuart associatif, ancje in vie indirete, profits o rescj di gjestion, e ancje fonts, risiervis o capitals cun
cualsisei denominazion dilunc la vite de Associazion, flr che la destinazion o distribuzion no sedin
imponudis de leg.




Titul 11: SOCIS

ART. 6 - Categoriis

La Societat Filologjiche si compon di:

1) socis ordenaris;

2) socis benemerits.

Cualsisei sogjet al pues assumi la cualifiche di soci cence nissune discriminazion par condizion
economiche o di altre nature.

La adesion ae Filologjiche e je a timp indeterminat e no pues jessi fate par un timp determinat.

La cualifiche di soci ordenari si oten, datr domande dal interessat, cul versament de cuote e la condivision
des finalitats socials, comprend(t ancje I'impegn al rispiet dal Stat(t e dai regolaments e sucessive
aprovazion dal President o di un Vicepresident. Un eventual dinei al vara di jessi mutivat par oblic.

La cuote di associazion e je fissade di an in an dal Ufici di Presidence.

A vegnin nomenats benemerits dal Consei Diretif e iscrits tal regjistri di pueste i socis che si son segnalats
par oparis di alte culture, o ben par une costante e lungje ativitat inte Associazion, par donazions o par
un jutori straordenari a pro ce Societat Filologjiche Furlane.

La cualifiche di soci no da dirit a nissun privileg o limitazion nancje in vie indirete.

La cuote o ben il contriblt associatif nol € trasmissibil ni par mieg di un at tra vifs ni mortis causa e nol
pues jessi rivalutat.

ART. 7 - Dirits e dovés dai socis

Ducj i socis:

e aan il dirit di vot te Assemblee e di jessi elets tai orghins sociai a parti dal trentesim di daspo dal
perfezionament de iscrizion cul versament de prime cuote social;

e aanil dirit di jessi informats su lis ativitats de Associazion e di verifica 'andament de stesse;

e aan il dirit di cognossi l'ordin dal di des assembleis, viodi il rindicont economic-finanziari, esamina i
libris sociai e consulta i verbai;

e aanancje il dirit di ricevi i periodics e di compra lis publicazions de Societat Filologjiche Furlane cun
facilitazions particolars e modalitats stabilidis dal Ufici di Presidence.

Tal timp stes a an il dové di:

e rispieta chest Stat(t;

e puartaindenant la |6r ativitat sore nuie e cence fin di vuadagn ancje indiret;

e versa la cuote associative te entitat stabilide.

ART. 8 - Pierdite de cualifiche di soci

La cualifiche di soci si piert par ritart tai paiaments, recés, esclusion o muart.

Il ritart tai paiaments al ven verificat e declarat dal Ufici di Presidence daspd almancul une solecitazion al
paiament des cuotis socials no paiadis; il soci al reste dut cas obleat al paiament de cuote pal an in cors
e eventuals altris cuotis no paiadis.

Il soci al pues in cualsisei moment recedi de Societat Filologjiche Furlane. La declarazion di reces e a di
jessi comunicade par iscrit al Ufici di Presidence e e a efiet cu la fin dal an in cors, baste ch’e sedi fate
almancul tré més prime de fin dal an.

La esclusion dal soci e ven fate par mutifs grafs su propueste dal President o di un Vicepresident par
deliberazion dal Ufici di Presidence.

In ogni cas e je ametude la pussibilitat di ricors dentri di 30 dis de comunicazion dal proviodiment ch’al
verifiche il ritart tai paiaments, o ben la deliberazion ch’e dispon la esclusion, al Consei dai Probivirs. Al &
dut cas amet(t il ricors sucessif al judi¢ ordenari.




Titul 11l: ORGHINS SOCIAI

ART. 9 - Orghins

A son orghins de Societat Filologjiche Furlane:

e la Assemblee Gjeneral dai Socis;

e il Consei Gjeneral;

e |'Ufici di Presidence;

e il President;

e il Consei dai Revisors dai Conts;

e il Consei dai Probivirs.

| orghins, che a puedin ducj jessi elets indadr, a durin par tré esercizis e a scjadin cu la aprovazion dal
belang relatif al tierg esercizi.

Par ducji orghins e pues jessi previodude la partecipazion dai components midiant colegament a distance
cun miegs che a permetin la visualizazion e I'interazion dai partecipants in mat di garanti I'identificazion,
il dirit di intervent e di vot.

ART. 10 - Assemblee Gjeneral dai socis

La Assemblee Gjeneral dai Socis e je il plui alt orghin sovran deliberant de Societat Filologjiche Furlane.

La Assemblee e je clamade adun dal President al mancul une volte ad an dentri dai prins tré més par la

aprovazion dal belang¢ cun avis di manda ai socis cun cualsisei mie¢ idoni, ancje telematic, almancul

cuindis dis prime de date fissade.

La Assemblee e je clamade adun dal President par s0 iniziative, o su delibare dal Ufici di Presidence, o su

domande scrite e motivade di almancul un decim dai socis e ancje dal Consei dai Revisors dai Conts par

mutifs fondats. La convocazion e a di jessi fate dentri di un més de delibare dal Ufici di Presidence o de

notifiche de domande dai socis o di ché dal Consei dai Revisors.

Ae Assemblee a puedin partecipa i Socis in regule cul versament de cuote associative.

La Assemblee e je valide in prime convocazion se e je presinte la maiorance assolude dai socis e in

seconde convocazion cun cualsisei numar dai Socis presints e e delibare, a maiorance dai presints, su

cualsisei ogjet de delibare di meti in discussion.

La Assemblee in particolar:

1. efasbonil belang di esercizi, la relazion moral e finanziarie, il belang preventif dal an cu ven;

2. e elei e e revoche i components dal Consei Gjeneral, i components dal Ufici di Presidence, i
components dal Consei dai Probivirs;

3. e nomene i components dal Consei dai Revisérs dai Conts;

4. edelibare su laresponsabilitat dai components dai orghins sociai e e promo6f azions di responsabilitat
tai 16r confronts;

5. e fas buinis lis modifichis dal Stat(t e e delibare in merit al dissolviment, fusion, trasformazion o
separazion de Associazion cu lis modalitats indicadis tal articul 21;

6. e fasbon I'eventual regolament dai lavors de Assemblee;

7. e delibare su altris ogjets atribuits de lec, dal Stat(it ae s6 competence.

Te Assemblee ogni soci al a un vot e al pues delega un altri soci a vota par so cont, baste che il delegat al

partecipi in presince fisiche. A son ametudis dos deleghis scritis par ogni soci.

Chest Stat(t al pues jessi modificat de Assemblee baste che la propueste e sedi includude tal ordin dal di

de convocazion.

Lis propuestis di modifiche dal Stat(it a puedin jessi domandadis di almancul cincuante socis o metudis

dentri dal ordin dal di de Assemblee.

Lis modifichis dal Stat(t a an di jessi deliberadis a maiorance assolude dai socis presints in Assemblee.

In ogni cas la Associazion si conformara a ogni norme legjislative o regolamentar ancje di future jentrade

in vigor, sedi statal o local, in materie di Ents dal Tier¢ Setor.

| verbai des delibaris de Assemblee a vegnin conservats in libris di pueste e publicats sul sit internet de

Societat Filologjiche Furlane.




ART. 11 - Consei Gjeneral

Il Consei Gjeneral al & 'orghin consultif principal de Societat Filologjiche Furlane, al € met(t dongje di un
minim di cuarante a un massim di setante components e al ven clamat dongje almancul d6s voltis ad an
dal President; la s6 convocazion e pues jessi ancje domandade di un tier¢ dai conseirs dalr di une
domande par scrit e justificade.

Il Consei Gjeneral al € regolarmentri costituit in prime convocazion cuant ch’e je presinte la maiorance
assolude dai components e in seconde convocazion cun cualsisei numar dai components.

No son ametudis deleghis.

Il Consei Gjeneral al a il compit di proponi al Ufici di Presidence lis iniziativis e lis ativitats de Societat
Filologjiche Furlane, al promof la formazion di comissions particolars di studi par tratd cuistions
specifichis cun atenzion ai fins sociai o dut cas buinis pe soluzion dai stes, al nomene i Socis benemerits.
Il President de Societat Filologjiche Furlane o un so delegat, baste ch’al sedi component dal Consei stes o
dal Ufici di Presidence, al e a cjaf dal Consei Gjeneral.

| components dal Ufici di Presidence a puedin cjapa part a lis riunions dal Consei Gjeneral cun dirit di
peraule, ma cence dirit di vot.

ART. 12 - Ufici di Presidence

L'Ufici di Presidence si compon di un numar variabil di siet a undis components elets de Assemblee dai

socis.

Te prime riunion di fa dentri di dis dis dopo de elezion, I'Ufici di Presidence al nomene, sielzint tra i siei

components:

e |l President de Societat Filologjiche Furlane;

e il Vicepresident pe Cjargne;

e il Vicepresident pal Friill di mieg;

e il Vicepresident pal Fri(il di soreli a mont;

e il Vicepresident pal Frilll di soreli jevat;

e il Tesorir;

e il Segretari.

In rispiet des regjons storichis dal Frilil e lassant in bande lis divisions politichis-aministrativis, tignint cont

di ogni plui grant margjin di operativitat e rapresentance ancje par chei teritoris la che si cjate une

componente storiche e lenghistiche furlane, i cuatri Vicepresidents a rapresentin:

¢ la Cjargne, mari dal Frilll, cun Sapade, il Cjanal dal Fier, il Cjanal de Fele e il Frilll de Alte;

e il FriGll di mieg, ch’al corispuint al teritori storic de Provincie di Udin no di competence di altris

Vicepresidencis;

e il Fritl di soreli a mont, ch’al corispuint al teritori storic de Provincie di Pordenon, di Puart e dai teritoris

tacats;

e il FriQl di soreli jevat, ch’al corispuint al teritori storic de Provincie di Gurize e dai teritoris tacats.

L'Ufici di Presidence al € I'orghin di gjestion de Societat Filologjiche Furlane, al cure i interes de stesse, al

provioét a pensa, promovi, coordena lis ativitats de Societat Filologjiche Furlane, al da ai socis incarghis

particolars pes publicazions, pai diferents setors di ativitat, pai rapuarts cun sodalizis e su dutis lis
cuistions che a rivuardin la vite de Societat Filologjiche Furlane.

L' Ufici di Presidence:

1. si da dongje su convocazion dal President o su domande de maiorance dai siei components. Pe
validitat des riunions e je necessarie la presince de maiorance dai components;

2. incas di dimissions o decjadence anticipade dai singui components dal Ufici di Presidence, te prime
Assemblee util, e dut cas dentri di 12 més, si sostituira il component dimissionari o decjadit, ch’al
restara in cjarie fin a la sucessive rinovazion dal Ufici di Presidence;

3. ogni component al a dirit a un vot; in cas di paritat al preval il vot dal President; nol &€ amet(t il vot
par deleghe.

L’ Ufici di Presidence, in particolar:

a. al adote la relazion moral preparade dal President e al predispon il rindicont economic e finanziari e
il belang di prevision;




b. al stabilis la date e 'ordin dal di de Assemblee;

c. al delibare eventuai proviodiments di esclusion dai socis.

L'Ufici di Presidence al pues conferi incarghis determinadis e particolars a un o plui conseirs o
Vicepresidents, istitui Comissions particolars e i 16r podés, definfi lis funzions dal Tesorir e in cas nomenj,
tal rispiet de disponibilitat finanziarie, un Diretor ch’al pues jessi delegat di dutis o di une part des funzions
aministrativis e di gjestion propris dal Ufici di Presidence.

Il Diretor al agjis tai limits dal mandat ricev(t, che i pues jessi gjavat vie in cualsisei moment, da(r des
normis in vore.

| components dal Ufici di Presidence, tant che aministradors, dentri di trente dis de notizie de 16r nomine,
a an di domanda la iscrizion intal regjistri unic nazional dal Tierg Set6r, segnant il non, il cognon, il llic e
la date di nassite, il domicili, la citadinance e il podé di rapresentance che a son titolars in cas di
impediment dal President.

Il podé di rapresentance al e gjeneral e lis eventuals limitazions no si puedin oponi a tiergs in mancjance
di iscrizion o se no si prove che il tierg al jere vign(t a cognossince.

| components dal Ufici di Presidence, tant che aministradérs, a rispuindin tai confronts dal Ent, dai
creditors sociadi, des associats e di tier¢s dalr de normative in vore.

ART. 13 - Il President

Il President de Societat Filologjiche Furlane al rapresente par leg la Societat ancje in judizi cun facoltat di
promovi azions e istancis judiziariis e aministrativis par ogni grat di jurisdizion e ancje par judizi di
cassazion e revoche, nomenant a la bisugne avocats e procuradors ad lites. In cas di assence o
impediment dal President, la Societat Filologjiche Furlane e ven rapresentade dal Vicepresident pal Fridl
di mieg, se no di un altri Vicepresident o conseir component dal Ufici di Presidence delegat dal President.
Ai Vicepresidents, in plui, e je diretamentri lassade la organizazion e la gjestion dai teritoris e des
delegazions eventualmentri istituidis intai Ilcs di competence, simpri in colaborazion cul Ufici di
Presidence.

ART. 14 - Orghin di control

Lorghin di control, clamat Cole¢ dai Revisors dai Conts, al & costituit di tré components efetifs e di doi
suplents, nomenats de Assemblee Gjeneral ancje tra i no socis. Il President al Coleg al a di jessi iscrit inte
Liste dai revisors legai.

Il Coleg al sta atent ae osservance de le¢ e dal StatQt e al rispiet dai principis di buine aministrazion e
ancje ae justece de organizazion e contabilitat e sul so real funzionament.

Tal cas di superament dai limits previod(ts de leg, al & invist{t ancje de revision legal dai conts. Ta chest
ultin cas, se ducj i components in cjarie no an i recuisits previod(ts, la funzion di revision legal e sara
dome dal President in funzion monocratiche.

Il President dal Cole¢ dai Revisors dai Conts al pues domanda, par juscj mutifs, la convocazion de
Assemblee.

ART. 15 - Coleg dai Probivirs

Il Coleg dai Probivirs al & met(t dongje di cinc components, elets tra i Socis de Assemblee Gjeneral. Dadr
de domande dal interessat, il Coleg al delibare cence apelabilitat la esclusion dal soci decidude dal Ufici
di Presidence. Al pant la s6 opinion sul ricors di almancul un decim dai Socis, su eventuals violazions dal
Stat(t de bande dai orghins diretifs.

Il component plui vieli al & a cjaf e al convoche il Coleg. Il component plui zovin al fas di Segretari e al scrif
i verbai des sentadis.




Titul IV: SEDIS LOCALS

ART. 16 - Istituzion di sedis locals

Si puedin istituf, cun deliberazion dal Ufici de Presidence, sedis locals de Societat Filologjiche Furlane. A
son gjestidis in plene autonomie dal Vicepresident competent sul teritori, ch’al a ancje la facoltat di
delega dal dut o in part la gjestion. Aes sedis locéls si assegne ogni an une dotazion finanziarie ch’e ven
gjestide in plene autonomie, dut cas cul oblic di rindicontazion periodiche, te unitarietat dal belang cu la
sede central. Ogni lassit, contrib(t, finanziament o introit di cualsisei gjenar o nature otign(t a cualsisei
titul di une sede locél al ven gjestit dome de midiesime, cence pussibilitat di (s pes ativitats localizadis di
altris bandis, dut cas inte unitarietat di belang e cul oblic di rindicontazion periodiche.

Su iniziative di ogni sede local si puedin istituf delegazions rezudis e gjestidis in mat diret de sede local e
a complet caric de midiesime.




Titul V: PATRIMONI

ART. 17 — Patrimoni

Il patrimoni de Societat Filologjiche Furlane si compon di:

e bens mobii e imobii che a rivin ae Associazion a cualsisei titul;

e erogazions, contrib(ts, donazions o il lassit par cont di Ents publics e privats o di personis fisichis;
e rescj nets di gjestion.

Lis jentradis de Associazion a son costituidis di:

e |is cuotis associativis e i eventuai contrib{ts volontaris;

e il rigjaf de organizazion des manifestazions, iniziativis o ativitats promovudis de Associazion;

e diogni altre jentrade realizade tal davuelziment de ativitat dal Ent.

Il patrimoni de Societat Filologjiche Furlane, comprend(t di eventuals renditis, rigjafs, vuadagns, jentradis
in ogni cas clamadis, si doprilu pal davuelziment de ativitat dal Statdt.

ART. 18 - Esercizi finanziari

L'esercizi finanziari al coincit cul an solar.

Il belang dal esercizi de Societat Filologjiche Furlane al € unic e unitari e al & format dal stat patrimonial,
dal rindicont di gjestion, cun indicazion des spesis e des jentradis dal Ent e de relazion di mission ch’e
mostre lis puestis dal belanc, la evoluzion economiche e di gjestion dal Ent e des modalitats par realiza
lis finalitats dal Stat(t. Al & scrit in conformitat ae modulistiche definide cun decret dal Ministri dal lavor
e des politichis socials, daspo di vé sint(t il Consei nazional dal Tierg Set6r.

| belangs a an di restd depositats inte sede de Associazion tai cuindis dis precedents la Assemblee
convocade par la |6r aprovazion, a disposizion di ducj chei che a an mutivat interes ae I6r leture.

ART. 19 - Libris sociai
La Societat Filologjiche Furlane e ten:

e il libri dai associats, par cure dal Ufici di Presidence;

e illibri des adunancis e des deliberazions des Assembleis, indula che a an di jessi trascrits ancje i verbai
prontats par at public, par cure dal Ufici di Presidence;

e il libri des adunancis e des deliberazions dal Ufici di Presidence, dal Consei Gjeneral e dal Consei dai

Revisors dai Conts, par cure dai rispetifs orghins.
| socis a an il dirit di esamina i libris sociai tes modalitats definidis dal specific regolament associatif.

ART. 20 - Gjestion de societat

Il funzionament interni de Societat Filologjiche Furlane al pues jessi dissiplinat di specifics regolaments,
di emana, far che ce ch’al & di competence de Assemblee, par cure dal Ufici di Presidence, ch’al
proviodara a tigni eventuai regjistris previodts de normative in vore o dut cas considerats oportuns,
ancje in considerazion di ce ch’al & previod(t dai articui 17, 18 e 36 dal decret legjislatif n. 117/2017.

ART. 21 - Dissolviment e destinazions dai bens

Il dissolviment de Associazion al & deliberdt de Assemblee cu la maiorance (art. 10 di chest Stat(t), ch’e
proviodara ae nomine di un o plui licuidadoérs. In cas di cessazion o dissolviment de Associazion, il
patrimoni ch’al vanze al & destinat, daspo paré positif di eventuai orghins o autoritats designadis de
normative in vore, e gjavant il cas che la le¢ e imponi une destinazion divierse, a altris Ents dal Tier¢ Seto6r
cun finalitats parelis o fins di publiche utilitat.

Art. 22 - Riferiment
Par dut ce che nol & espressamentri previod(t ta chest Stat(t e tai Regolaments internis, si fas riferiment
a lis normis dal codig civil e a lis normativis in vore par ce ch’al inten il Tier¢ Setor.

Art. 23 — Norme transitorie

L'acronim ETS al podara jessi inserit te denominazion in vie automatiche e al podara jessi doprat tai
rapuarts cui tiergs, tai ats, te corispondence e tes comunicazions cul public nome dopo di vé otignGt
Iiscrizion tal Regjistri Unic Nazional dal Tierg Setor.







